
__________________________________________________________________ 
 

Beth yw Trogod? 
Mae trogod yn greaduriaid bach yn debyg i gorynnod ac maent yn byw mewn 

ardaloedd coetir a rhostir yn bennaf.  Maent yn clymu wrth eich croen, yn sugno 

eich gwaed ac weithiau gallant achosi Clefyd Lyme. 
 

Osgoi brathiadau gan drogod 
Gallwch leihau eich risg o gael eich brathu gan drogen fel a ganlyn: 

 

 Cadwch at y llwybrau cerdded gan osgoi'r gwair uchel wrth gerdded yn yr 

awyr agored.  

 Gwisgwch grys/blows â llewys hir a lapiwch y trowsus yn eich hosanau 

mewn ardaloedd â llawer o drogod.  

 Gwisgwch ffabrigau â lliw golau a all eich helpu i sylwi ar drogen ar eich 

dillad.  

 Defnyddiwch ymlid pryfed ar groen moel.  

 Edrychwch ar eich croen am drogod, yn enwedig ar ddiwedd y dydd, gan 

gynnwys ar eich pen, gwddf a chrychiau croen (ceseiliau, gafl, a'r gwasg).  

 Gwiriwch ben a gwddf eich plant , gan gynnwys y croen dan y gwallt gan 

wneud yn siŵr nad ydych yn dod â throgod yn eich cartref ar eich dillad.  

 Gwiriwch eich anifeiliaid anwes i helpu i sicrhau nad ydynt yn dod â throgod 

gartref yn eu blew.  

 
Beth i’w wneud os caf i fy mrathu gan drogen? 

Os gwelwch drogen wedi'i chlymu wrth eich croen, nid oes angen mynd i banig - 
yr allwedd yw gwaredu'r drogen cyn gynted â phosib.  Mae sawl teclyn ar gyfer 

cael gwared ar drogod ar y farchnad, ond bydd set o blicwyr â phen miniog yn 

gweithio’n dda iawn. 

 
 
 

 
Cyngor ar Frathiadau 

Trogod 

Sut i gael gwared ar drogen? 
 

1. Glanhewch yr ardal o amgylch brathiad y drogen. 

2. Gan ddefnyddio’r pliciwr â phen miniog 
rhowch ef lawr   

ar eich croen fel y gallwch ddal mor 
agos â phosib at ben y drogen. 

3. Tynnwch i fyny gan bwyso'n gyson.                                                     

Peidiwch â throi na thynnu’n sydyn ar y 
drogen; 

gall hyn achosi i ddarnau’r geg dorri 
ac aros yn y croen.  Os bydd hyn yn  

digwydd, tynnwch ddarnau’r geg gyda phliciwr.                                                                         

4. Ar ôl tynnu’r drogen, glanhewch ardal y brathiad  
a’ch dwylo yn dda iawn gyda sebon a dŵr. 

 

 

 
 
 
 
 

Pethau y dylech eu gwneud  Pethau na ddylech eu gwneud 

 

 Tynnu’r drogen cyn gynted â phosib 

gan ddefnyddio pliciwr â phen miniog 

 Gwaredwch y drogen fyw gan ei rhoi 

mewn alcohol, ei rhoi mewn 

cynhwysydd/bag seiliedig, ei lapio'n 

dynn mewn tâp, neu ei fflysio lawr y 

toiled.  

 Os bydd brech yn ymddangos ar 

safle’r brathiad neu os cewch 

dwymyn, dylech geisio cyngor gan 

feddyg cyn gynted â phosib. 

Sicrhewch eich bod yn dweud 

wrthynt fod trogen wedi eich brathu 

yn ddiweddar, pryd digwyddodd 

hynny, a ble mae’n fwyaf tebygol i 

chi wedi cael y drogen. 

 

 Troi’r drogen gan y gall hyn adael 

darnau o’i cheg yn y croen.  

 Gwasgu trogen gyda’ch bysedd. 

 Defnyddio jeli petrolewm, alcohol, 

tynnwr farnis ewinedd, neu 

gynnau matsis i geisio i waredu'r 

drogen, gan y gall hyn gwneud 

iddi chwydu deunydd heintus o 

bosib yn y brathiad. 

Ffoniwch 999 ar gyfer ambiwlans ar unwaith os oes gennych neu gan 
rywun arall symptomau adwaith difrifol oherwydd y brathiad gan bryfed, 

megis: 

 
 gwichian neu ddiffyg anadlu  

 wyneb, ceg neu wddf wedi chwyddo  

 curiadau calon cyflym  

 penysgafn neu bendro  

 anawster wrth lyncu 

 newid yn y llais 

 colli ymwybyddiaeth  

 
Os ydych yn poeni am eich cynnydd, neu os nad ydych wedi gwella o 

fewn 10 diwrnod, rydym yn eich cynghori i gysylltu â’ch Meddyg Teulu 
neu i ddychwelyd i'r Adran Achosion Brys / Uned Mân Anafiadau lle 

cawsoch sylw meddygol. 

 
 

Os oes gennych unrhyw bryderon ynglŷn â’ch anaf, cysylltwch â’r Adran 
Achosion Brys / Uned Mân Anafiadau berthnasol: 

 

Ysbyty Brenhinol Gwent: 01633 234056  
 

Ysbyty Nevill Hall: 01873 732073 
 

Adran Mân Anafiadau Ysbyty Ystrad Fawr: 01443 802353 neu 802349 

 
Uned Mân Anafiadau Ysbyty Aneurin Bevan (YAB): 01495 363318 

 
 
 
Cyfeiriadau: 
 

https://www.cdc.gov/ticks/removing_a_tick.html 
 
https://www.nhs.uk/conditions/insect-bites-and-stings 
 
 
 
 
 

 “Mae’r ddogfen hon ar gael yn Saesneg/  
This document is available in English”.  


